
Það hefur komið fram í fréttabréfum  MATVÍS undan-
farin ár að endurskoðun á námstilhögun í matvæla- og
veitingagreinum sé í gangi. Nú þegar vel á annan tug
milljóna hafa verið notaðar í verkið, hillir undir að
viss áfangi sé að nást og sameiginlegar tillögur að sjá
dagsins ljós. Sennilega er málið í farvegi sem hentar
flestum og nokkur sátt er um.

Nú er að sjá hvernig gengur að fjármagna
framhaldsvinnuna og sætta mismunandi sjónarmið sem eðlilega koma
fram. 

Þær tillögur sem liggja fyrir gera ráð fyrir nokkrum breytingum á því
sem verið hefur. Þó er aðallega verið að búa til nýjar brautir, nýjar
aðgangsleiðir og samnýta það sem fyrir er. Það er gert ráð fyrir því að
þeir sem  eru orðnir 25 ára og  hafa nokkurra ára starfsreynslu í ein-
hverri grein geti nálgast lokamark námsins með öðrum hætti en sá sem
fer í námið beint að loknum grunnskóla. það er verið að gera tillögur um
tilraun með að sameina nám allra greina sem tengjast matvæla- og veit-
ingageiranum á fyrrihluta námsins. Þeir sem huga að námi í þessum
greinum geta hafið námið með námssamningi við meistara/fyrirtæki eins
og verið hefur, eða í skóla. Þeir sem ljúka fyrsta hluta skólanámsins hafa
enga tryggingu fyrir því að komast á námssamning. En námið er engu að
síður áfangi sem nýtist til annars náms. Það er verið að koma verulega til
móts við atvinnurekendur með því að búa til styttri brautir sem eiga þó
ekki í neinum tilfellum að koma í stað löggiltu iðngreinanna. 

Þegar farið verður í að fullvinna námskrár þarf að hafa tilgang og
starfsvettvang þeirra sem ljúka námi vel skilgreind. Með því að ljúka
þessu námi öðlast viðkomandi rétt til starfa á ákveðnu sviði. Þeir sem
ekki hafa menntun og eru að vinna inni á þeim sviðum sem skilgreind
eru með lokamarkmiðum námsins ættu að geta náð sér í réttindi með
sveigjanlegri hætti en verið hefur, þar með talið námskeiðum. 

Þessar tillögur eru djarfar miðað við þann hugsanagang sem ríkt hefur
og vonumst við til að baráttan um sálirnar verði þar ekki fyrirstaða. Það
er megin tilgangurinn að mennta fólk til þeirra starfa sem það er að
vinna við eða hefur áhuga á að mennta sig til. Það er nánar fjallað um
þessar tillögur annars staðar í blaðinu og hægt að nálgast tillögurnar  á
heimasíðu MATVÍS.

Níels S. Olgeirsson

Framtíð fræðslumála

Aldurstengt réttindakerfiAldurstengt réttindakerfi
Uppbygging kerfa
Aldurstengt réttindakerfi dregur
heiti sitt af því að lífeyrir ræðst
annars vegar af því á hvaða aldri
sjóðfélagar eru, þegar þeir hefja
greiðslu til lífeyrissjóðs, og hins veg-
ar hve langur sparnaðartími þeirra
er. Núverandi réttindakerfi Lífiðn-
ar byggir, eins og hjá flestum öðrum
lífeyrissjóðum, á stigakerfi sem eru
í eðli sínu afar viðkvæm fyrir aldur-
samsetningu sjóðfélaga. Eftir því
sem að meðalaldur sjóðfélaga hjá
lífeyrissjóði hækkar, en það gerist
óhjákvæmilega hjá öllum, þá versn-
ar staðan.

Afkoma ekki lengur háð meðal-
aldri
Það lýsir sér m.a. þannig að stiga-
deildir lífeyrissjóða verða að byggja
upp sterka varasjóði, svo að unnt
sé að bregðast við þeirri stöðu að
meðalaldur þeirra hækki. Ástæð-
una má rekja til þess að réttindi
stigadeilda eru í engu samræmi við
það hversu lengi hver sjóðfélagi hef-
ur greitt til lífeyrissjóðs eða aldurs
hans. Þetta þýðir í raun að hlut-
deild hvers í ávöxtun lífeyrissjóðs-
ins er í engum tengslum við fram-
lag.

Réttlátara kerfi
Í aldurstengdu kerfi „hagnast“ eng-
inn á kostnað annarra, heldur
verður hlutur hvers og eins í sam-
ræmi við sparnaðartíma viðkom-
andi og tryggingarfræðilega áhættu.
Aldurstengt réttindakerfi er af þess-
um sökum að mörgu leyti réttlátara
en hefðbundin réttindakerfi. Þeir
sem greiða lengst til sjóðsins í árum
talið bera hlutfallslega mest úr být-
um.

Aukin hlutdeild í ávöxtun
Þar sem tengslin á milli framlags og
réttinda verða beinni, verður hlut-

deild sjóðfélaga í ávöxtun lífeyris-
sparnaðar þeirra meiri en innan
hefbundinnar stigadeildar. Þetta
geta sjóðfélagar síðan fært sér í nyt,
með því t.d. að hætta fyrr að vinna.

Sama samtrygging
Við breytingu Lífiðnar úr stigadeild
í aldurstengt réttindakerfi verða
litlar breytingar á félagslegri sam-
tryggingu sjóðsins. Bæði kerfin
starfa eftir þeirri grundvallarhugs-
un að sjóðfélagar tryggja með ið-
gjöldum sínum eiginn hag um leið
og þeir tryggja hverjir aðra. Á hinn
bóginn verður vægi makalífeyris
óhjákvæmilega minna, en það er
jafnframt eina breytingin sem verð-
ur hvað samtrygginguna snertir.

Allt að 26% réttindaaukning
Um leið og þessar breytingar eiga
sér stað þá verður stigadeild Lífiðn-
ar gerð upp og í hennar stað greiða
sjóðfélagar í aldurstengdan sjóð.
Það er til marks um sterka stöðu
Lífiðnar að eftir uppgjör stigadeild-
arinnar munu áunnin réttindi sjóð-
félaga aukast á bilinu 20-26%.
Þessi réttindaaukning er jafnframt
til marks um þann ólíka grunn sem
þessi tvö kerfi starfa eftir. Innan
aldurstengda kerfisins er svigrúm
til að tengja saman réttindi sjóðfé-
laga við ávöxtun á lífeyri þeirra,
þar sem réttindi sjóðfélaga leiðrétt-

ast jafnóðum í takt við ávöxtun
sjóðsins.

Sjóðfélagar njóta ávaxtanna
Þessi mikla réttindaaukning vegur
upp þau neikvæðu áhrif sem breyt-
ing úr stigadeild í aldurstengt rétt-
indakerfi hefði getað haft í för með
sér, gagnvart sjóðfélögum sem hófu
að greiða til sjóðsins tiltölulega seint
á starfsævinni. Jafnframt munu líf-
eyrisþegar njóta um 20% réttinda-
aukningar. Sterk staða Lífiðnar ger-
ir þannig sjóðnum kleift að „núll-
stilla“ sjóðfélaga gagnvart breyting-
unni í aldurstengt réttindakerfi.

Gagnsærra rekstrarumhverfi og
virkara aðhald
Aldurstengt réttindakerfi skapar
mun gangsærra rekstrarumhverfi
fyrir lífeyrissjóði. M.a. er unnt að
senda sjóðfélögum nákvæmar upp-
lýsingar um ávöxtun lífeyris þeirra,
sem veitir lífeyrissjóðnum mun
meira aðhald hvað rekstur og fjár-
festingastefnu varðar. Meðalávöxt-
un hjá Lífiðn hefur frá 1997 verið
5% á ári, en það endurspeglar góða
fjárfestingarstefnu.
Þar sem hlutdeild sjóðfélaga í
ávöxtun lífeyrissparnaðar eykst við
breytingu úr stigadeild í aldurstengt
réttindakerfi, skiptir árangurinn af
fjárfestingastefnu sjóðsins þá enn
meira máli en áður.

MeðlaMeðlagsgrgsgreiðendureiðendur
Meðlagsgreiðendur, vinsamlegast
gerið skil hið fyrsta og forðist 

vexti og kostnað.

Innheimtustofnun sveitarfélaga
Lágmúla 9, 108 Reykjavík

Sími 568 6099 - Fax 568 6299



Ottó útskrifaðist frá veitingahúsinu Aski árið
1990 og hefur síðan starfað sem matreiðslu-
maður hjá Steikhúsinu Laugarvegi, Pasta Basta
ásamt því að staldra við á Hótel Flúðum í tvö
ár. Þaðan lá leiðin til Danmerkur þar sem hann
stundaði nám við Teknisk Skole Rögsted
Konditor. Síðan lá leiðin aftur heim til Íslands og
á Hótel Sögu þar sem hann vann í tvö ár. Ottó
hefur kynnst danskri matargerð mjög vel því
leið hans lá aftur til konungsríkisins og starfaði

Ottó þar um stund hjá Restaurant Capo Köben-
havn en þaðan lá leiðin  á Humarhúsið þar sem
hann starfar nú í dag.
Ottó hefur numið ísskurð og hefur m.a. keppt
fyrir Íslands hönd í keppnum á Grænlandi og í
Kananda, ásamt því að fara á mjög virt nám-
skeið í Kanada.

http://www.klakastyttur.is/
otto@klakastyttur.is

Klúbbur matreiðslumeistara
ffæærr  ffjjööllmmiiððllaabbiikkaarr  ffeerrððaammáállaarrááððss  22000022

Ferðamálaráð Íslands veitti
Klúbbi matreiðslumeistara Fjöl-
miðlabikarinn á sýningunni „Mat-
ur 2002“ sem nú er haldin í Kópa-
vogi. Bikarinn er veittur fyrir um-
fjöllun um ferðamál.

Í júní, árið 1982, kviknaði sú
hugmynd innan Ferðamálaráðs að
veita árlega viðurkenningu, fjöl-
miðlabikarinn, fyrir umfjöllun um
ferðamál í fjölmiðlum. Síðan þá
hefur fjölmiðlabikarinn verið
veittur, reyndar ekki árlega, því ef
ekkert eitt hefur staðið uppúr,
hefur verðlaunaveitingunni verið
sleppt. Þessi háttur hefur verið
hafður á til þess að vægi viður-
kenningarinnar verði sem mest.

Sturla Böðvarsson, samgöngu-
ráðherra, afhenti Gissuri Guð-
mundssyni, formanni Klúbbs mat-
reiðslumeistara bikarinn og sagði
við það tækifæri: „Kynningar ís-
lenskra matreiðslumeistara á há-
menningu okkar í matargerð hafa
vakið mikla athygli erlendis og
áhersla þeirra á úrvals hráefni og
náttúrulegar afurðir hafa opnað
augu ótalmargra á hreinni og
óspilltri náttúru Íslands.

Mikil umfjöllun um íslenskan
mat og íslenskt hráefni í stórum og
virtum erlendum fjölmiðlum hefur

leitt af sér mikil greinaskrif um Ís-
land sem áskjósanlegan áningar-
stað fyrir sælkera sem vilja upplifa
óspillta náttúru og ævintýralegt
umhverfi um leið og gælt er við
bragðlaukana á fyrsta flokks veit-
ingahúsum.

Markaðsátak íslenskra mat-
reiðslumanna hefur auk þess dreg-
ið hingað til lands fjölda heims-
þekktra og virtra matreiðslu-
manna sem hafa kynnt sér leynd-
ardóma íslensks hráefnis og mat-
argerðarlistar. Þessir áhrifamenn í
matarmenningu heimsins eru
margir hverjir orðnir óformlegir
kynningarfulltrúar lands og þjóð-
ar, því heima fyrir deila þeir upp-
lifun sinni með löndum sínum og
viðskiptavinum.

Fjöldi erlendra blaða- og frétta-
manna hefur auk þess gert sér
ferðir hingað til lands í því augna-
miði að deila upplifun sinni á
matnum, hráefninu og ævintýrum
landsins með lesendum sínum,
áhorfendum og hlustendum.

Það er ljóst að íslenskir mat-
reiðslumenn hafa lyft grettistaki

með jákvæðri kynningu sinni á
landi og þjóð. Og það er vel við
hæfi að Ferðamálaráð Íslands veiti
Klúbbi matreiðslumanna fjöl-
miðlabikar Ferðamálaráðs nú á 30
ára afmælisári klúbbsins.“

Viðurkenningin er veitt fyrir um-
fjöllun um ferðamál í víðasta
skilningi. Fjölmiðlabikar Ferða-
málaráðs var afhentur í fyrsta
sinn árið 1982, þá Sæmundi Guð-
vinssyni fyrir skrif hans um ferða-
mál. Meðal annarra sem hlotið
hafa þessa viðurkenningu eru
Haraldur J. Hamar, vegna útgáfu
Iceland Review, Sigurður Sigurðs-
son, fyrir útgáfu ferðablaðsins
Áfangar, Magnús Magnússon fyrir
umfjöllun um Ísland í Bretlandi,
Ríkisútvarpið vegna Stiklu-þátta
Ómars Ragnarssonar, Örlygur
Hálfdánarson vegna útgáfu bóka
um Ísland og Flugleiðir fyrir
markaðsstarf sitt og síðast Gunnar
Marel Eggertsson skipasmiður og
skipstjóri víkingaskipsins Íslend-
ings sem árið 2000 sigldi í kjölfar
Leifs Eiríkssonar í tilefni 1000 ára
afmælis landafundanna.

Sturla Böðvarsson, samgönguráðherra, afhendir fjölmiðlabikarinn. Gissur Guð-
mundsson, formaður Klúbbs matreiðslumeistara, tók við bikarnum fyrir hönd
klúbbsins.

Íslenska landsliðinu í matreiðslu,
sem var við æfingar fyrir heims-

meistaramót matreiðslumanna í
Luxembourg fékk óvænt boð um að
taka þátt í alþjóðlegri matreiðslu-
keppni í Suður-Kóreu. Að morgni
13. júní lagði liðið af stað til Seoul
og tuttugu og fjórum tímum síðar
var lent með örþreytta landsliðs-
menn og náði hópurinn á elleftu
stundu á opnunarhóf keppninnar.
Liðið hóf þegar í stað undirbúning
fyrir keppnina og var þeyst á milli
staða í leit að áhöldum og efni sem
síðan var ferjað á hótelið þar sem
þeir höfðu fengið æfingaraðstöðu.
Nú þurfti að vinna hratt og því
voru menn settir á vaktir þar sem
aðeins var gert ráð fyrir 3-4 tíma
svefni og liðinu tókst að klára
kalda borið að morgni þjóðhátíð-
ardags okkar, 17. júní. Aðeins ör-
fáum tímum síðar var tilkynnt að

liðið hefði unnið gull fyrir borðið.
Eftir að hafa fagnað gullverðlaunun-
um vel og ærlega náði liðið með
naumindum að klára heitu réttina
sem samanstóðu af laxi og þorski
sem forrétti og alíslensku lambi í að-
alrétt. Þetta framlag liðsins sló í gegn
og tryggði liðinu önnur gullverðlaun.

Eftirtaldir voru í íslenska
landsliðinu: 
Ragnar Ómarsson (Hótel Holt),
Einar Geirsson (Tveir Fiskar),
Lárus Jónsson (Apótek), Kristinn
Guðmundsson (Hótel Borg), Alfreð
Alfreðsson (Radisson SAS Hótel
Saga), Bjarni Gunnarsson (Radis-
son SAS Hótel Saga), Ásgeir Sand-
holt (Bakarí Sandholt), Ingvar
Sigurðsson (Argentína Steikhús),
Forseti klúbbs matreiðslumeistara
Gissur Guðmundsson (Tveir Fisk-
ar).

Strákarnir okkar með tvenn
verðlaun heim frá Seoul

Þrátt fyrir ágæta
viðleitni komst
íslenska landslið-
ið í knattspyrnu
ekki í lokakeppni
heimsmeistara-
keppninnar í 
Suður-Kóreu og
Japan.
Í stað íslenskra
knattspyrnu-
manna fór ís-
lenska landsliðið
í matreiðslu til
keppni í Seoul og
kom heim með
tvenn gullverð-
laun.

Ánægðir landsliðsmenn eftir vel heppnaða för



Slappað af í SeoulHópurinn við upphaf ferðar

Ingvar og Gissur í hópi innfæddra
-ferskara en allt!

Miðstjórn MATVÍS
Formaður Níels S. Olgeirsson
Varaformaður Þorsteinn Gunnarsson
Gjaldkeri Þorsteinn Þórhallsson
Ritari Sigurður Magnússon
Meðstjórnendur
Arnar Erlingsson
Máni Eskur Bjarnason
Varamenn
Gunnar Sigurðsson
Karl V. Stefánsson
Jón K. Jónsson

Bakarasveinafélag Íslands
Formaður Arnar Erlingsson
Magnús Fjeldsted
Bjarni Aðalsteinn Pálsson
Sigurður Már Guðjónsson
Almar Þór Þorgeirsson
Varastjórn
Geir Bjarnþórsson
Orri Pétursson

Félag framreiðslumanna
Formaður Þorsteinn Gunnarsson
Varaform. Þorkell Ericson
Karl V. Stefánsson
Theódór Sveinjónsson
Ritari Kristján N. Sæmundsson
Varastjórn
Gunnhildur Gunnarsdóttir
Arthúr E. Gunnarsson

F.Í.K.
Formaður Jón Karl Jónsson
Varaform Sigmundur G. Sigurjónsson
Ritari Jóhannes G. Númason
Gjaldkeri Halldór P. Jónsson
Meðstjórn. Arnór Bjarki Blomsterberg
Varastjórn 
Jón Sigurður Guðmundsson
Erlendur Kristinsson

F.M.
Formaður Sigurður Magnússon
Varaform. Hjörtur Þ. Frímannsson
Gjaldkeri Jón Kr. Friðgeirsson
Sölvi B. Hilmarsson
Sverrir Þ. Halldórsson
Varastjón
Gunnar Sigurðsson
Hallgrímur F. Sigurðsson

F.N.M.V.
Formaður Máni Eskur Bjarnason
Varaform. Kjartan Rafnsson
Ritari Hallgrímur Sigurðsson
Gjaldkeri Kjartan M. Kjartansson
Meðstjórn Ingimar Ó. Másson

Varastjórn
Erlendur Franklínsson
Ómar Þ. Andrésson

Félag matartækna.
Formaður Þuríður H. Guðbrandsdóttir
Varaform. Þuríður Magnúsdóttir
Ritari Hólmfríður Halldórsdóttir
Gjaldkeri Anna K. Davíðsdóttir

Orlofshúsanefnd
Formaður Hjörtur Þór Frímannsson
Þorkell Ericson
Ísak Runólfsson
Arnar Sverrisson
Geir Bjarnþórsson
Jón Kr. Friðgeirsson
Kjartan M. Kjartansson
Magnús K. Björgvinsson

Ritnefnd
Þorsteinn Gunnarsson
Kristján Sæmundsson
Sigmar Reynisson
Ásgeir Þór Tómasson
Arnar Erlingsson
Sigurður Magnússon

Fjölgun í MATVÍS
Félag matartækna gengur í Matvæla- 
og veitingasamband Íslands.
Matartæknar eru skilgreindir í
lögum nr. 24, 28. maí 1985 sem
heilbrigðisstétt. Þeir eru með 3ja
ára menntun til matreiðslu. Nám
matartækna skiptist milli skóla og
vinnustaðanáms. Skólanámið fer
fram í Hótel- og matvælaskólanum
í Kópavogi og starfsþjálfunin fer
fram á heilbrigðisstofnun. 

Matartæknar hafa verið að ráða
sig til starfa í mötuneytum utan

heilbrigðisstofnana og lent í þeirri
stöðu að vera settir í eitthvert félag
gegn þeirra vilja. Félag matar-
tækna hefur ekki verið aðili að
kjarasamningum fyrir matartækna
og hefur þeim ekki gengið nógu vel
að halda hópinn þegar réttindi og
kjör eru annars vegar. Með inn-
göngu í MATVÍS er vonast til að
þeir sem hafa menntað sig til mat-
reiðslustarfa, matartæknar og mat-

reiðslumenn styrki samningsstöðu
sína fyrir störf í mötuneytum.

Það er vitað að um 100 matar-
tæknar hafa fengið starfsleyfi frá
Heilbrigðis- og tryggingaráðuneyt-
inu. Verið er að afla upplýsinga
um hversu margir hafa lokið mat-
artæknanámi hérlendis.

Sambandsstjórn MATVÍS býður
matartækna velkomna í samband-
ið og væntir mikils af  samstarfinu.

Mynd frá kynningu á matartæknináminu



Allt frá árinu 1994 hafa fagfélög í
matvælagreinum, ásamt  Kópavogs-
bæ staðið að sýningunni MATUR.
Matur 2002 var haldin í nýju glæsi-
legu íþróttahúsi sem Kópavogsbær
lét byggja yfir gervigrasvöll Breiða-
bliks. Í þetta skipti kom MATVÍS
að sem tengiliður fyrir greinarn-
ar í stað beinnar aðkomu ein-
stakra faggreina og var gerður
formlegur samningur milli
Kópavogsbæjar, MATVÍS og
Fróða. Kópavogsbær var með
þessu að draga sig til hlés og
samningur var gerður um að
Fróði sæi um framkvæmd og
markaðssetningu. Kökunni átti
svo að skipta eftir að kostnaður
og umsýsluþóknun yrði gerð upp.
Fróði skildi fá greiðslur fyrir fjár-
magnskostnaði og svo framvegis.
Með miklum klókindum tókst Fróða
að láta svo líta út að um tap væri að
ræða og gerði kröfur til samstarfsað-
ila um að þeir fjármagni að hluta

þetta tap. Það má vera ljóst að þessi
uppákoma var ekki rekin með tapi.
MATVÍS

kemur ekki
til með að vera með í svona sam-
starfi áfram. Undirbúningur að

fagkeppnum árið 2004 er að fara af
stað og fljótlega verður tekin
ákvörðun hjá MATVÍS um hvað
við gerum í framtíðinni, hvort við
verðum tengiliður þessara fag-
greina vegna fagkeppnanna eða

ekki. Þá hefðum við viljað sjá
samtök atvinnurekenda koma

jákvæðari að þessum fag-
kynningum, en það eru þess-
ar keppnir vissulega. 
Á sýningunni Matur 2002
voru afhent sveinsbréf til
nýsveina sem luku sveins-
prófum í júní 2001 og janúar

2002. Afhending sveinsbréfa
er orðin árviss viðburður og

þar eru þeim sem best stóðu sig
í þessum tveimur prófum veittar

viðurkenningar. Það vekur alltaf
furðu að samtök veitingamanna
skuli ekki vera með í að bjóða þessa
nýsveina velkomna í starfsgreinina.
Já, og þakka þeim fyrir námsárin.

NSO 

Meira um MATUR 2002

Starfsgreinaráð matvæla- 
og veitingagreina
Starfsgreinaráð matvæla- 
og veitingagreina
Undanfarið hefur verið unnið á veg-
um Starfsgreinaráðs matvæla- og
veitingagreina að gerð tillagna um
framtíðarsýn náms í starfsgreininni.
Hér á eftir er örstutt samantekt á
því sem lagt er til. Þau nöfn sem
notuð eru fyrir nýtt nám eru aðeins
vinnunöfn svo þið megið ekki láta
þau trufla. Það er vel þegið að fá á-
bendingar um nöfn.

Skipulag náms
Starfsgreinaráðið leggur til að skil-

greindum námsleiðum á sviði mat-
væla- og veitingagreina verði fjölgað
og sveigjanleiki í námi verði aukinn.
Inntökuskilyrði í námið er að nem-
endur hafi lokið grunnskóla og upp-
fylli skilyrði reglugerðar nr. 98/2000
um innritun nemenda í framhalds-
skóla. Námið er skipulagt með þeim
hætti að nemendur hafa val um
upphaf náms. Nemendur hafa val
um að innritast í  samtals 20 eininga
fyrrihlutanám í matvæla- og veit-
ingagreinum eða hefja samnings-
bundið nám á vinnustað samkvæmt
leiðbeiningarreglum sem gilda um
vinnustaðanám viðkomandi iðn-
greina. Þeir nemendur taka fyrri-
hlutanámið síðar.

Nýjar námsleiðir
Lagt er til að í boði verði, auk
þeirra námsbrauta sem fyrir eru,
nám í kökugerð, grunnnám í bakstri
og kökugerð, kjötskurðarnám,
(þjónanám), matargerðarnám,
smurbrauðsnám og  skyndibitanám.
Mælt er með því að hugað verði að
því að fjölga námsleiðum og náms-
brautum í fiskiðngreinum og fella að
námi í matvælagreinum.

Iðnnám
Löggiltar iðn-
greinar í mat-
væla- og veit-
ingagreinum
sbr. reglugerð

nr. 940/1999 eru bakaraiðn, köku-
gerð, mjólkuriðn, kjötiðn, fram-
reiðsla og matreiðsla. Skólanám í
kökugerð og mjólkuriðn hefur farið
fram erlendis og aðallega í Dan-
mörku. Nám í löggiltum iðngreinum
hér á landi byggir á meistaranáms-
kerfi. Nemendur gera námssamning
við meistara í viðkomandi faggrein.
Kennsla fer fram á vinnustað og í
skóla. Lagt er til að fjölga námsleið-
um í löggiltum iðngreinum hér á
landi og hefja nám í kökugerð.
Sveinar sem hafa áhuga á því að
bæta við sig öðru námi á starfs-
námsbrautum fylgja leiðbeiningum
um viðbótarnám sem verða skil-
greindar nánar í námskrá viðkom-
andi brauta.

Starfsnám
Lagt er til að fjölga námsbrautum í
matvæla- og veitingagreinum með
skilgreindum lokamarkmiðum.
Skipulag framhaldsnáms verður
með þeim hætti að þeir sem hafa
lokið starfsnámi á sviði matvæla- og
veitingagreina geta nýtt fyrra nám
til áframhaldandi iðnnáms á við-
komandi sviði. Viðbótarfagnám
nemenda sem kjósa að halda áfram
námi verður skilgreint fyrir hverja
námsgrein.  Viðbótarnámi verður
lýst nánar  í námskrá viðkomandi
greina. 

Áhersla á faggreinar og aukin
sveigjanleika í námi
Mælt er með auknum sveigjanleika í
skipulagi náms. Nemendur hafa val
um upphaf náms í skóla eða á
vinnustað. Skipulag og stígandi
náms tekur mið af samspili vinnu-
staðanáms og skóla. Gert er ráð fyr-
ir því að nám á fyrstu námsönn í
skóla verði sem mest tengt bóklegum
og fagbóklegum greinum en síðan
taki við sérgreinar brauta. Nánara
skipulag verður útfært í námskrám
viðkomandi greina. Þetta fyrir-

komulag er talið líklegt til að hvetja
fólk til að hefja nám og ljúka styttra
starfsnámi sem jafnframt nýtist því
til starfa á vinnumarkaði. 

Gæði vinnustaðanáms
Lagt er til að inntak vinnustaða-
náms verði skipulagt nánar og mælt
er með gerð leiðbeinandi vinnu-
reglna fyrir hverja faggrein. Stefnt
er að aukinni samvinnu skóla og
vinnustaðar og mælt er með því að
ferilbók verði þróuð fyrir hverja
námsgrein þar sem námsáætlun
hvers nemanda er skilgreind og
skipulögð frá upphafi náms til loka.
Mælt er með því að stjórnvöld taki
þátt í kostnaði við kennslu og þjálf-
un nemenda á vinnustað.  

Aukin hagkvæmni
Lagt er til að nemendur ljúki burt-
fararprófi frá skóla sem næst
námslokum og fari í sveins- eða fag-
próf í kjölfarið. Starfsgreinaráð
stefnir að aukinni hagkvæmni í
framkvæmd sveinsprófa og fagprófa
m.a. með því að samþætta eins og
kostur er sveinspróf og fagpróf í
starfs- og iðngreinum á sviðinu og
burtfararpróf úr skóla. Starfs-
greinaráðið telur mikilvægt að aðilar
atvinnulífs og einstakra faggreina
komi að lokanámsmati greinanna.

Starfsreynsla fullorðinna 
metin að verðleikum
Lagt er til að fólk, 25 ára og eldra,
sem hefur áunnið sér umtalsverðrar
marktækrar starfsreynslu á vinnu-
markaði (2 - 6 ár) í matvæla- og
veitingagreinum geti vænst þess að
fá tækifæri til þess að fá reynslu
sína metna til styttingar á sérnámi
eftir ákveðnum reglum sem settar
verða. Lagt er til að skipulag
kennslu verði með þeim hætti að
tekið verði tillit til aðstæðna fullorð-
inna og starfandi fólks á vinnu-
markaði.

KLÚBBUR MATREIÐSLUMEISTARA 
Í FULLU FJÖRI Á 30 ÁRA AFMÆLISÁRI KLÚBBSINS
HÁTÍÐARKVÖLDVERÐUR Á HÓTEL LOFTLEIÐUM

Hátíðarkvöldverður KM var haldinn á Hótel Loftleiðum og tókst einstaklega vel að sögn
gesta sem sátu kvöldverðinn. Gissur Guðmundsson forseti KM og Hildur Magnúsdóttir,
kona hans, sátu kvöldverðinn með Herra Ólafi Ragnari Grímssyni forseta Íslands og unn-
ustu hans Dorrit Mossefae. Létu þau vel af mat og skemmtun og skemmtu sér konung-
lega. Veislustjóri kvöldsins var Bogi Ágústsson.

Matreiðslumenn
vinna að
hátíðakvöld-
verðinum. 

Heiðursgestir kvöldsins voru þau Ólafur Ragnar
Grímsson og Dorrit Mossefae.

Forseti klúbbs matreiðslumeistara Gissur Guðmundsson
ásamt eiginkonu sinni Hildi Magnúsdóttur.





S F

UNDANKEPPNI „MAT-
REIÐSLUMAÐUR ÁRSINS“
Í fyrsta skipti var haldin und-
ankeppni fyrir „Matreiðslumaður
ársins“ og fór hún fram laugardag-
inn 26. janúar. Voru 14 keppend-
ur sem kepptu um að komast í 5
manna úrslitin. Var látið vel að
þessari undankeppni og líklega
verður þessi háttur hafður á í
framtíðinni. 

ALHEIMSÞING MATREIÐSLU-
MEISTARA Í JAPAN
Gissur Guðmundsson forseti KM og
Walter Ketil félagi í KM sátu þing
matreiðslumanna  í Kyoto í Japan
frá 24. til 28. mars síðastliðinn. Var
þingið vel skipulagt og voru mörg
mál rædd. Mikil umræða er nú um
aldur ungliða í hinum ýmsu heims-
hlutum og virðast menn ekki geta
orðið sammála um hvar eigi að
draga mörkin. Mikil óánægja var
með þingsköp og þingstörf stjórnar
og eru menn farnir að hlakka til
endurnýjunar á stjórn sem verða

mun á næsta þingi í Dublin 2004.
Japanski kokkaklúbburinn gerði
mjög vel við alla þátttakendur.

Boðið var í dýrindis veislur þar
sem meðal annars var boðið upp á
Kópi-nautakjöt, sem er eitt dýrasta
kjöt í heimi, einnig var boðið upp á
Beluga-kavíar sem er sá dýrasti í
heimi. Ekki veit ég hver tilgangur-
inn var með þessu en eitt er víst að
gestir nutu sín vel í þessari dýr-
indisveislu. 

ÝMSAR SPENNANDI KEPPNIR
voru haldnar og flestar í fyrsta
skipti, til dæmis keppni í eggja-
kökugerð, súpukeppni og græn-
metiskeppni. Var þetta hin besta
skemmtun og mikið augnayndi fyr-
ir gesti og gangandi. Vonandi eiga
þessar keppnir eftir að eiga áfram
sess á matreiðslusýningum hér-
lendis.   

MARGIR GÓÐIR GESTIR VORU
Á SÝNINGUNNI frá Noregi, Dan-
mörku, Svíþjóð, Finnlandi, Bret-
landi, Kanada og Bandaríkjunum.
Settu þau alþjóðlegan svip á sýn-
inguna og þeirra nærvera varð til
að gera þetta að þeirri glæsilegu
sýningu sem raun bar vitni.  

Stuttar Fréttir frá klúbbi matreiðslumeistara

MATREIÐSLUMAÐUR ÁRSINS
5 matreiðslumenn kepptu um titilinn matreiðslumaður ársins. Ragn-
ar Ómarsson frá Hótel Holti sigraði að þessu sinni, í öðru sæti lenti
Einar Geirsson frá Tveir Fiskar og Lárus Jónasson frá Apótekinu í
því þriðja. Keppnin tókst í alla staði mjög vel og var örugglega ein sú
mest spennandi í langan tíma.

MATUR 2002
MATREIÐSLUMAÐUR NORÐURLANDA 2002 var haldið á sýning-
unni MATUR 2002 í fyrsta skipti og þótti takast með miklum ágæt-
um. Voru frændur okkar Danir hlutskarpastir og sigraði  Thomas
Hermann Petersen. Í öðru sæti lenti Elmar Kristjánsson og Finnland
var í þriðja sæti. 



Snæbjörn H. Kristjánsson, 
(varaforseti)

Reynir Magnússon, gjaldkeri
Ingvar Sigurðsson, ritari
Sturla Birgisson
Bjarki Hilmarsson
Elín Helgadóttir

Að kvöldi 11. maí var haldin veg-
leg árshátíð á flughótelinu og voru
margir góðir gestir frá styrktarað-
ilum Klúbbins viðstaddir. Þótti
árshátíðin takast mjög vel og voru

AÐALFUNDUR KM
Aðalfundur KM var haldinn á Flug-
hótelinu í Keflavík 10. til 12. maí og
var forseti KM, Gissur Guðmunds-
son endurkjörinn sem forseti til
næstu tveggja ára. Í fyrsta skipti í
sögu KM var kvenmaður kosinn í
stjórn en það er Elín Helgadóttir
sem margir þekkja þar sem hún hef-
ur gegnt mörgum trúnaðarstörfum
fyrir Félag matreiðslumanna. Í
stjórn stitja eftirtaldir í dag:
Gissur Guðmundsson, forseti

tveir félagar í KM heiðraðir Gor-
don Bleu orðunni en það voru Vil-
hjálmur Hafberg og Ingvar H.
Guðmundsson.

FERÐAMÁLABIKAR ÁRIÐ
2002 
Ferðamálaráð veitti Klúbbi Mat-
reiðslumeistara ferðamálabikarinn
2002. Sjá bls. 6.

Stjórn Norðurlandasamtaka matreiðslumanna ásamt gestum.  Þátttakendur á aðalfundi

Golfmót MATVÍS
Þriðja golfmót MATVÍS var

haldið á Hellu miðvikudaginn
12. júní síðastliðinn. Þátttakendur
sem voru þrjátíu og sex talsins
áttu þarna frábæran dag á sumar-
degi eins og þeir gerast bestir. Eft-
ir léttar átján holur settust menn
niður sælir og ánægðir að loknum
leik á glæsilegum golfvelli og
gæddu sér á lambi og meðlæti og
að sjálfsögðu fylgdi tilheyrandi
vökvi, að venju í boði Rolf Johan-
sen. 

Úrslit voru eftirfarandi:
1. sæti. Þorsteinn Ragnarsson
2. sæti Hermann Þór Marínóss.
3. sæti Guðbjörn Gunnar Jónss.

Framtíð MATVÍS-golf.
Eins og fram kemur hér að framan
var mótið í ár það þriðja í röðinni.
Það var ljóst þegar fyrir fyrsta
mótið að erfitt yrði að finna hent-

ugan leiktíma þar sem að félagar í
MATVÍS vinna á mjög svo misjöfn-
um tímum. 

Við stóðum frammi fyrir því
vandamáli að MATVÍS-félagar eru
í raun að vinna allan sólarhring-
inn. Bakarar að nóttu, kjötiðnað-
armenn snemma morguns og fram
eftir degi og svo matreiðslumenn
og framreiðslumenn að mestu leyti
seinni part dags og fram á nótt.

Sú ákvörðun var því tekin fyrir
fyrsta mótið að þau (mótin) skyldu
haldin annað hvert ár um helgi og
á móti í miðri viku. Fyrsta mótið
sem haldið var árið 2000 var hald-
ið í miðri viku á Korpúlfsstöðum,
þá um helgi í Grindavík  og nú síð-
ast í miðri viku á Hellu. Það lá því
beint við að næsta mót yrði haldið
um helgi eða hvað?

Á liðnum árum hefur orðið gríð-
arleg þátttökuaukning í golfíþrótt-
inni og er nú svo komið að vellir

eru yfirfullir og erfitt að komast
að. Þetta gerir það að verkum að
það að komast að með mót um
helgi er nánast útilokað nema þá
að greiða fyrir það himinháar
upphæðir.

Í golfmótum MATVÍS hefur sá
háttur verið hafður á að leikmenn
hafa greitt vallargjald en MATVÍS
annan kostnað af mótinu. Ef við
höldum okkur við það að spila um
helgi á næsta ári má búast við því að
vallargjald verði ekki undir 5.000 -
7000 kr. ef  við á annað borð fáum
einhvers staðar inni með mótið.

Undirritaður vill hvetja menn til
umræðu um málið og óskar eftir
hugmyndum um framkvæmd golf-
móta næstu ára.

Eitt er víst. MATVÍS-golf er
komið til að vera og vonandi tekst
okkur að gera það að atburði sem
að við hlökkum til á hverju sumri.

Þ.G.

Sigurvegarar frá vinstri: Guðbjörn, Þorsteinn og Hermann.

Mótstjórinn Þorkell Ericson afhendir ein af fjölmörgum
aukaverðlaunum mótsins.

Keppendur nutu góðra veitinga 
að leik loknum.

Sveinspróf í matvælagreinumvorið 2002

Sveinspróf í bakaraiðn var haldið 22.-23. maí síð-
astliðinn. Í þetta sinni þreyttu fjórir nemar prófið
og luku þeir allir. Þeir eru:

Elías Þór Þórðarson
Mosfellsbakarí

Esra Már Finnbogason
Ágúst Felix Gunnarsson
Óttar Guðmundsson

Myllan-Brauð
Þórunn Hjaltadóttir

Nýja kökuhúsið

Prófverkefnið var:
Brauð og smákökur. 
Rúlluð deig. Formkökur.
Blautdeig. Lagtertur. 
Terta að eigin vali.
Kransakökustrýta. 
Uppsetning á borði.
Frágangur. Vinnuhraði. 
Uppskriftamappa.
Skriflegt próf.

Við óskum þeim til hamingju með árangurinn og ósk-
um þeim alls hins besta.

Sveinspróf í framreiðslu var haldið 22.-23. maí síð-
astliðinn. Í þetta sinni þreyttu fjórir nemar prófið
og luku þeir allir. Þeir eru:

Fanndís Huld Valdimarsdóttir
Grand Hótel Reykjavík

Janus Jóhannes Ólason
Grand Hótel Reykjavík

Máni Eskur Bjarnason
Veitingahúsið Perlan

Snæbjörn Árnason
Hótel Saga

Prófið var eftirfarandi:
Hátíðarkvöldverður fyrir sex gesti ásamt blómaskreyt-
ingu.
Fjögurra rétta kvöldverður og kaffi ásamt vínum.
Prófað var í umhellingu, vinnu í vínstúku, eldsteik-
ingu, fyrirskurði og skriflegu prófi.

Sveinspróf í kjötiðn var haldið 22.-23. maí síðast-
liðinn. Í þetta sinni þreyttu fjórir nemar prófið og
luku þeir allir. Þeir eru:

Ari Arnarson
Sláturfélag Suðurlands
Helgi Guðmundsson
Kjötvinnslan Esja ehf
Ingibjörg Ingimundardóttir
Sölufélag A.-Húnvetninga
Þórður Jóhann Guðmundsson
Krás ehf

Prófið var eftirfarandi:
Að úrbeina nautalæri, hálft svín, heilan dilk og hangi-
kjöt. Að saga dilk til neytendasölu. Setja upp prófsýn-
ingu. Að laga pylsur og álegg.
Skriflegt próf.

Sveinspróf í matreiðslu var haldið 21.-24. maí síð-
astliðinn. Í þetta sinni þreyttu 21 nemi prófið og
luku 17 prófi. Þeir eru:

Aðalsteinn Örn Aðalsteinsson
Hótel Saga

Anna Vala Eyjólfsdóttir
Grand Hótel Reykjavík

Eyþór Rúnarsson
Fiðlarinn

Guðjón Þór Guðmundsson
Viðeyjarstofa

Guðleifur Kristinn Stefánsson
Hótel Saga

Jóhann Páll Sigurðarson
Skútan

Jóhanna Björg Jóhannsdóttir
Argentína

Jón Aðalsteinsson
Hótel Saga

Jón Kristinn Óskarsson
Café Ópera

Ólafur Már Gunnlaugsson
Veitingahúsið Perlan

Sigurveig Árnadóttir
Fiðlarinn

Steinar Þór Þorfinnsson
Lækjarbrekka

Styrmir Karlsson
Hótel Holt

Sverrir Björn Jónsson
Argentína

Úlfur Uggason
Hótel Borg

Þorkell Andrésson
Apótekið

Þóra Rebekka Karlsdóttir
Múlakaffi

Prófverkefnið var:
Rækju „veloute“.
Grænmetis „flan“ að hætti nemans.
Grísalundir með sósu „diable“ 
ásamt vorlauk, gljáðum gulrótum,
steinseljurót og kartöflum að hætti nemans.
Appelsínufrauð að hætti nemans.  

Kalda stykkið: Kjúklinga galatine fyrir 4-6.
Skriflegt próf.

Við óskum þeim til hamingju með árangurinn og
óskum þeim alls hins besta.

Fræðsluráð hótel- og matvælagreina

Námskeið í matvæla- og veitinga-
greinum haustmisserið 2002
Fræðsluráð hótel- og matvæla-
greina og Hótel- og matvæla-
skólinn í Kópavogi hafa stofn-
að sameiginlegt rekstrarfélag
um námskeið á sviði matvæla-
og veitingagreina. Rekstarfé-
lagið gengur undir nafninu Sæ-
mundur Fróði. Nánari dagsetn-
ingar og upplýsingar um nám-
skeiðin er að finna á heimasíðu
Fræðsluráðs hótel og matvæla-
greina www.fhm.is.  Listinn yfir
námskeiðin er ekki tæmandi,
ný námskeið eru kynnt á
heimasíðu Fræðsluráðsins. 

1. Sykursuða - Kennari: Hafliði
Ragnarsson 

2. Eftirréttir -  Kennari: Ásgeir
Sandholt

3. Þjónusta og sala í veitinga-
húsum - Kennari: Brynja
Guðnadóttir 

4. Vöruþróun í kjöti - Kennar-
ar: Guðjón Þorkelsson og Ólaf-
ur Júlíusson

4. Heilsufæði - grænmetis- og
baunaréttir - Kennari: Helen
Gray 

5. Glúten-
óþol -  nýj-
ungar í mat-
reiðslu -
Kennari:
Helen Gray 

6. Afgreiðsla
í bakaríum -
Kennari:
Gísli Blöndal

7. Konfektgerð -  Kennari: Ás-
geir Sandholt

8. Að matreiða fisk - saltfiskur,
farsgerð, sufflégerð - Kennari:
Jón Sveinsson

9. Vínkynning og vínfræði -
Kennari: Gissur Kristinsson

10. Vöruþekking í ostum -  í
samvinnu við Osta- og smjörsöl-
una

11. Ostar og vín -  í samvinnu
við Osta- og smjörsöluna

12. Sjávarréttir

13. Smurbrauð - Kennari: Mar-
entza Poulsen

14. Villibráð

15. Sjálfstæð matreiðsla

16.  Nú lögum við gott kaffi -
Kennari: Ásgeir Sandholt 

Sæmundur Fróði 
Fræðsluráð hótel- og matvæla-

greina og Hótel- og matvæla-
skólinn í Kópavogi hafa stofnað
sameiginlegt rekstrarfélag um ýmis
sameiginleg verkefni. 

Markmið Sæmundar Fróða er að
efla símenntun í hótel- og matvæla-
greinum og skyldum greinum
þ.m.t. ferðaþjónustu, auka sam-
starf atvinnulífs og skóla til að
auka samkeppnishæfni atvinnulífs
og bjóða einstaklingum hagnýta og
fræðandi fagþekkingu á sviði hót-
el- og matvælagreina og skyldra
greina. Einnig að veita ráðgjöf til
fyrirtækja um símenntun og rekst-
ur á sviði hótel- og matvælagreina
og skyldum greinum þ.m.t. ferða-
þjónustu og  vinna að öðrum skil-
greindum verkefnum sem eigendur
eru sammála um að fela Sæmundi
Fróða. Í þessu skyni er rekstrar-
félaginu ætlað eftirfarandi: 

- bjóða fram námskeið á sviði
hótel- og matvælagreina og skyld-

um greinum og miðla því til al-
mennings og atvinnulífs. Þar er átt
við fagmenntun, starfsmenntun og
óformlega menntun, tómstunda-
nám o.s.frv. 

- bjóða upp á nám á framhalds-
skólastigi í hótel- og matvælagrein-
um. 

- vinna að skilgreindum verkefn-
um s.s. samstarfi við fyrirtæki,
stofnanir og aðila vinnumarkaðar-
ins til þess að þjóna markaðnum á
sem bestan hátt á sviði hótel- og
matvælagreina.  

- fylgjast með og nýta bestu fáan-
legu kennslutækin og leggja
áherslu á fjarkennslu, kennslu á
vettvangi og úti í fyrirtækjum eins
og kostur er. 

- selja ráðgjafaþjónustu til fyrir-
tækja um símenntun í samstarfi við
fræðslustofnanir, atvinnuþróunarfé-
lög og/eða aðrar símenntunarstöðv-
ar.

- taka þátt í að kynna náms- og

starfsgreinar í hótel- og matvæla-
greinum og skyldum greinum.

- taka að sér skilgreind verkefni
t.a.m. að skipuleggja nemakeppnir
og fl.

Hótel- og matvælaskólinn í
Kópavogi og Fræðsluráð hótel- og
matvælagreina leggja að jöfnu
vinnuframlag til verkefna Sæ-
mundar Fróða. 

Allar nánari upplýsingar um
námskeið og viðfangsefni Sæmund-
ar Fróða er að finna á heimasíðu
Fræðsluráðsins www.fhm.is 

Menntamálaráðherra,
Tómas Ingi Olrich, Matgrét
Friðriksdóttir, skólastjóri
MK og Níels Hjaltason for-
maður FHM

Lausn Krossgátu úr
síðasta tölublaði.
Sigurvegari í síðasta blaði var:

Birna Gunnlaugsdóttir
Smáratúni 5
601 Akureyri

Rétt lausnarorð: 
Gulstarungur

NAUSTIÐ

Verðlaunakrossgáta
Veitt verða verðlaun fyrir lausn á krossgátunni.
Verðlaunin nema 10.000,- kr. 

Lausnir sendist til: Matvís / krossgátan, 
Stórhöfða 31, 112 Reykjavík 

Svar þarf að berast fyrir 25. október n.k.

Lausnarorð:

Nafn:

Heimili:

Kennitala:

Matvís kynnir:
vetrarleigu á orlofsíbúð á Spáni.
23. okt. 2002 - 26. mars 2003
Umsóknarfrestur. Fyrsta tímabil umsókna er 1. júní til 1. júli. Það næsta frá 1. júlí til 1. ágúst og að
lokum 1. ágúst til 1. september. Eftir það er fyrirkomulag það sama og á vetrarúthlutun orlofshúsa, fyrst-
ur kemur, fyrstur fær.

Úthlutun. Notað verður punkta-
kerfi. Úthlutun fer fyrst fram 1. júlí,
úr þeim umsóknum sem þá liggja fyr-
ir. Næst er úthlutað 1. ágúst og síðan
1. september. 

Úthlutunartímabil. Hvert tíma-
bil er 1 mánuður og verðið er 42 þús-
und krónur.  Skiptidagar eru mið-
vikudagar. 

Eftir 1. sept. er hægt að fá tímabil
samkvæmt óskum umsækjenda.

Umsóknareyðublöð með nánari dag-
setningum eru á heimasíðum félag-
anna og einnig fáanleg á skrifstofun-
um.

Sjávarréttarstaður   Templarasundi 3   Sími 551 8666
SEAFOOD RESTAURANT

Leiðrétting.
Í síðasta fréttabréfi var í um-
fjöllun um sýninguna Matur
2002 farið rangt með tvö
atriði þar sem fjallað var um
keppnir í kjötiðn.
Í fyrsta lagi var fyrirsögn
greinarinnar „kjötiðnaðar-
maður ársins“ röng þar sem
að keppt er um titilinn „Kjöt-
meistari Íslands,“ eins og
kom reyndar fram síðar í
greininni.
Í öðru lagi var mynd sem
sögð var vera af kjötmeistara
Íslands Arnari Guðmunds-
syni í raun af Jóhanni Gunn-
ari Guðmundssyni sem sigr-
aði í flokknum „Besta varan
unnin úr svínakjöti“.
Hlutaðeigandi eru beðnir vel-
virðingar á þessum leiðu
mistökum.

Gott hráefni
tryggir hámarks árangur

1144 / TA
K

T
ÍK

Kjötmeistari Íslands, Arnar Guðmundsson.
Myndrún ehf

Á þingi Matvæla- og
veitingasambands Ís-
lands 1998 var ákveðið
að endurgreiðslur úr
sjóðum félagsins yrðu
eingöngu gegn framvísun
númeraðra reikninga.
Ekki yrði greitt gegn
framvísun reikninga sem
keyptir væru í bókabúð
með númeraröð upp í
50. Þetta hefur skapað
okkur starfsmönnum
sambandsins mikla
vinnu og stundum
óþarfa pirring af hálf fé-
lagsmanna. Þeim hefur
verið bent á hvernig
gögn þurfa að berast til
okkar svo við getum

endurgreitt. Einnig hafa
allar auglýsingar frá
MATVÍS verið mjög
skýrar hvað þetta varð-
ar og félagsmönnum
okkar gengið illa að
koma ýmsum fyrirtækj-
um í skilning um það. Á-
standið hefur lagast til
muna. 
Nú þegar við erum farin
að taka á móti sund-
kortum þá byrjar nýr
kafli. Sveitarfélögin sum
hver þekkja ekki núm-
eraða reikninga og eiga
mjög erfitt með að skilja
hvað verið sé að fara
fram á.

Númeraðir
reikningar

Sendu e∂a faxa∂u
mi∂ann - e∂a panta∂i
beint á sló∂inni
www.interfair.dk. Hér
getur∂u einnig forskrá∂
heimsókn pína - pá los-
nar∂u vi∂ bi∂rö∂ina vi∂
innganginn.

Kaupstefnupakki DKK 50,-

2 a∂göngumi∂ar + 

kaupstefnuskrá

Stk. ókeypis a∂göngumi∂ar

Heilsa∂u upp á 
ljúffenga brag∂i∂

Á STÆRSTU MATVÆLAKAUP-
STEFNU DANMERKUR

S
E P T E M B E R - 1 . O K T O B E R

Vardevej 1 · DK-7400 Herning · Denmark
sími. +45 99 26 99 26 · fax +45 99 26 99 00

www.interfair.dk

Aftur me∂ stóra grendar-

verslunar- og sætindadeild

Sunnudaginn 29. september kl. 10-18
Mánudaginn 30. september kl. 10-18
pri∂judaginn 1. október kl.   9-16

Nafn
Starf
Fyrirtæki
Heimili
Póstnr./bær
Land

✂

Næsta fréttabréf
MATVÍS kemur út í
desember
Þema blaðsins er fram-
reiðsla en eins og venja
er verður fjallað um allt
sem að á einn eða annan
hátt tengist matvæla-
greinunum. Félagar
MATVÍS og aðrir eru
hvattir til þess að senda
inn efni í blaðið. Síðasti
skiladagur efnis í blaðið
er 15. nóvember. 

Viðeyjarstofa

um gott frí
í sólinni

um skemmtilegan
veiðitúr

um minna
vinnuálag

matreiðslumenn eiga sér
líka drauma...

vörurnar frá ÍSBERG gera þér kleift
að láta drauma þína rætast

ClimaPlus Combi
hinn nýi heimsstaðall

®


